№3 педагогикалық кеңес хаттамасы

№3 педагогикалық кеңес тақырыбы: «Бөбекжай мен әлеуметтік серіктестер (ата-ана, мектеп) арасындағы ынтымақтастық: баланың ортаға бейімделуін қолдау»
Мақсаты:
Бөбекжай мен отбасы, мектеп арасындағы өзара іс-қимылды күшейту арқылы баланың әлеуметке бейімделуіне, әлеуметтік-педагогикалық қолдау көрсетуге жағдай жасау.

Өткізілген күні: ақпан 2026 жыл
Өткізілген орны: бөбекжайдың әдістемелік бөлмесі
Қатысқандар: барлық педагогикалық ұжым
Қатыспағандар: жоқ
Төрайымы: меңгеруші А.У. Утегулова
Хатшы: А.А. Нуржанова

Күн тәртібіндегі мәселелер: 
1. №2 педагогикалық кеңесте қабылданған шешімдердің орындалу есебі                                     Тәрбиеші: Кадирова Г.К.
2. «Әкелер мектебі» жобасы – отбасы рөлін нығайтудың бір жолы Тәрбиеші: Жумагамбетова Г.К. 
3. «Жас аналармен әлеуметтік-педагогикалық жұмыс жүргізуде ескерілетін жайттар» іс-тәжірибе бөлісу 
Тәрбиеші: Аманкулова А.И. 
4. «Мектеппен сабақтастық: «Бастауышпен көпір» жобасы 
Әдіскер: Донбаева Э.Б. 
5. «Мектеп жасына дейінгі балалардың хореографиялық қабілеттерін дамытуда ата-аналармен ынтымақтастық орнату» 
Хореограф: Абуталипова А.Д.

1. №1 педагогикалық кеңесте қабылданған шешімдердің орындалу есебі
Баяндамашы: тәрбиеші Кадирова Г.К.
Мазмұны:
Бірінші педагогикалық кеңесте қабылданған шешімдерге сәйкес, тәрбиешілер балалардың жеке қабілеттеріне сай оқу-тәрбие процесін ұйымдастыру, ата-аналармен серіктестік қарым-қатынасты нығайту, жасанды интеллектті интеграциялау, инклюзияны дамыту бағытында жұмыстар жүргізген. Кадирова Г.К. өз тобының жұмысынан мысал келтіріп, ата-аналармен өткізілген тренингтер, ашық есік күндері мен «Ашық серуен» жобасы туралы айтты. Балалардың бейімделуі, тәртібі мен әлеуметтік белсенділігі артқаны байқалды.
2. «Әкелер мектебі» жобасы – отбасы рөлін нығайтудың бір жолы
Баяндамашы: тәрбиеші Жумагамбетова Г.К.
Мазмұны:
Баяндамашы балабақшада іске асырылып жатқан «Әкелер мектебі» жобасының мақсат-міндеттерімен таныстырды. Жоба аясында әкелер балалармен бірге спорттық жарыстарға, шеберлік сағаттарына қатысып, ер бала тәрбиесінде ер азаматтың рөлін күшейтуге бағытталған. Әкелермен өткізілген «Менің әкем – батыр», «Отбасылық ағаш», «Әке кеңесі» сияқты іс-шаралар ата-аналармен ынтымақтастықты арттырып, балалардың отбасы алдындағы сенімін нығайтқан. Әкелердің балабақша өміріне қызығушылығы мен белсенділігі артқаны атап өтілді.
3. «Жас аналармен әлеуметтік-педагогикалық жұмыс жүргізуде ескерілетін жайттар»
Баяндамашы: тәрбиеші Аманкулова А.И.
Мазмұны:
Баяндамашы балабақшаға алғаш рет баласын әкеліп отырған жас аналармен жүргізілетін әлеуметтік-психологиялық жұмыстың маңызын ашып көрсетті. Баланың бейімделу кезеңін жеңілдету үшін аналарға арналған кеңестер, психологиялық тренингтер, «Ана мен бала сағаты», «Сенімді қарым-қатынас» тақырыбындағы кездесу-сұхбаттар ұйымдастырылған. Жас аналардың ата-аналық мәдениетін қалыптастыру, сенім орнату, бірлесе әрекет ету арқылы балаға қолайлы бейімделу ортасын жасау жолдары баяндалды.
4. «Мектеппен сабақтастық: «Бастауышпен көпір» жобасы
Баяндамашы: әдіскер Донбаева Э.Б.
Мазмұны:
Бұл жоба балабақша мен мектеп арасындағы сабақтастықты жүйелі түрде қалыптастыруға бағытталған. Баяндамашы мектеп психологы және бастауыш сынып мұғалімдерімен өзара іс-қимыл формаларын таныстырды:
· «0-сыныппен танысу» күні;
· Мектепке дайындық диагностикасы;
· Бірлескен ойын-жаттығулар мен экскурсиялар;
· «Мен мектепке барамын» жобасы аясындағы сабақтар.
Ата-аналармен бірге бастауыш мектепке қатысты ашық пікірлесу алаңдары құрылып, болашақ бірінші сынып оқушыларына эмоционалдық қолдау көрсетудің маңыздылығы айтылды.
5. «Мектеп жасына дейінгі балалардың хореографиялық қабілеттерін дамытуда ата-аналармен ынтымақтастық орнату»
Баяндамашы: хореограф Абуталипова А.Д.
Мазмұны:
Хореограф бала денсаулығы мен эстетикалық дамуына бағытталған би сабақтарының мәнін ашты. Баяндамашы ата-аналарды дайындық және репетиция жұмыстарына, мерекелік ертеңгіліктерге белсенді қатыстыру тәжірибесін ұсынды. «Ана мен қыз – сахнада», «Менің отбасым – би сахнасында» атты іс-шаралар арқылы ата-аналардың баламен тығыз байланыс орнатуына ықпал жасалған. Ата-аналар өз баласының шығармашылық дамуын тікелей бақылап, балабақшаға деген сенімі арта түскен. Би өнері арқылы өз-өзіне сенімді, сахнада еркін әрекет ететін бала тұлғасын қалыптастыру көзделді.

Қаулы:
1. №2 педагогикалық кеңесте қабылданған шешімдердің орындалуы қанағаттанарлық деп танылсын.
2. «Әкелер мектебі» жобасы жалғассын, ата-аналардың белсенділігі арттырылсын.
3. Жас аналармен жұмыс барысында психологиялық қолдау бағытындағы тренингтер жиі өткізілсін.
4. «Бастауышпен көпір» жобасы аясында мектеп мұғалімімен, психологымен өзара байланыс жүйелі түрде жүргізілсін.
5. Ата-аналардың қатысуымен өтетін хореографиялық жұмыстар дәстүрге айналдырылсын, мерекелік шараларға отбасы мүшелерін тарту жалғасын тапсын.
6. Әлеуметтік серіктестік бағытындағы жұмыстар жылдық жоспарға сәйкес кезең-кезеңмен жүзеге асырылсын.

✍️ Хаттама төрайымы: ___________________
✍️ Хатшы: ___________________


